ᐱᓕᕆᔾᔪᑎᓕᕆᓂᕐᒨᖓᖏᑦᑐᑦ ᐱᓕᕆᓂᐊᒃᓴᓄᑦ ᓇᓗᓇᐃᔭᐃᒍᑎ 
ᐃᖃᓗᖕᓂ ᓴᕕᕋᔭᖕᓄᑦ ᐊᒃᑕᕐᕕᕕᓂᕐᒥᑦ ᐱᐅᓯᕚᓪᓕᖅᑎᑦᑎᓂᕐᒧᑦ ᐱᓕᕆᐊᒃᓴᖅ 
ᐃᖃᓗᖕᓂ ᓄᓇᒃᑰᕈᑎᓄᑦ ᐊᒃᑕᕐᕕᐅᓚᐅᖅᑐᖅ ᓄᓇᓕᐅᓪᓗ ᐊᒃᑕᕐᕕᖓ (ᐃᓂᒋᔭᐅᔪᖅ) ᐅᖓᓯᖕᓂᓕᒃ 1.7 ᑭᓛᒥᑕᐸᓗᖕᓂᒃ ᐃᖃᓗᐃᑦ ᓄᓇᓕᐸᐅᔭᖓᑕ ᓂᒋᐊᑕ ᐱᓇᖕᓇᖅᐸᓯᖓᓂ, ᓄᓇᕗᒻᒥ. ᐆᒃᑐᕋᕈᓯᑎᒍᑦ ᑕᐃᔭᑦ (UTM) ᐃᓂᐅᑉ ᕿᑎᐊᓂᖔᖅᖢᒍ ᓇᓃᓐᓂᕆᔭᖓ E521904.94, N7067812.69. ᐊᒃᑕᕐᕕᐅᓚᐅᖅᑐᖅ ᐊᒃᑕᑯᓂᒡᓗ ᓴᐅᓯᕝᕕᒃ ᐊᖏᑎᒋᓂᖃᖅᑐᖅ 7.25 ᕼᐊᒃᑎᐊᐸᓗᖕᓂᒃ (72,500 ᒦᑕᑦ ᑭᑉᐹᕆᒃᑐᑦ), ᐃᓚᒋᔭᐅᓪᓗᑎᒃ ᓯᕕᖓᓂᐊᑕ ᖁᕝᕙᓯᖕᓂᐊᓂ ᐊᒃᑕᑯᐃᑦ ᐊᒻᒪ ᐊᒃᐸᓯᖕᓂᖅᓴᖅ ᑭᒡᓕᐊᓃᖦᖢᓂ ᐃᖃᓗᐃᑦ ᑰᖓᓄᑦ. ᖁᕝᕙᓯᒃᑐᒃᑯᑦ ᑭᓯᐊᓂ ᑎᑭᑕᒃᓴᐅᔪᒫᖅᐳᖅ ᐊᖅᑯᑎᒃᑯᑦ. 

ᐃᓂᒋᔭᐅᔪᖅ ᐊᑭᐊᓃᑦᑐᖅ ᐃᖃᓗᐃᑦ ᑰᖓᑕ ᓄᓇᕗᑦ ᒥᕐᖑᐃᖅᓯᕐᕕᖓᓂ ᓴᐳᒻᒥᔭᐅᓯᒪᔪᒥ ᐃᓗᐊᓃᖦᓗᓂᓗ ᐃᖃᓗᐃᑦ ᐊᐅᓚᕙᒃᑕᖓᑕ ᑭᒡᓕᖓᓂᑦ ᓴᖅᑭᔮᖅᑎᑕᐅᓯᒪᓪᓗᓂ ᐊᑕᔪᒥ Aᒥ 2016ᒧᑦ ᑎᑎᕋᖅᑕᐅᕐᖓᖅᑐᒥ ᓄᓇᕗᒻᒥ ᓄᓇᓂᒃ ᐊᑐᕐᓂᕐᒧᑦ ᐸᕐᓇᐅᑎᒥ ᑎᑎᕋᖅᑕᐅᓚᐅᖅᑐᒥᒃ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ.
ᐃᓂᒋᔭᐅᔪᖅ ᐊᑐᖅᑕᐅᓚᐅᖅᑐᖅ ᐅᓇᑕᖅᑐᒃᓴᓕᕆᔨᓄᑦ ᐊᒻᒪᓗ ᓄᓇᓕᖕᒧᑦ ᐊᒃᑕᑯᓂᒃ ᓴᐅᓯᕝᕕᒋᔭᐅᓚᐅᖅᑐᖅ ᐱᒋᐊᖅᖢᒋᑦ 
1950ᑦ ᐃᓱᐊᓂ ᐱᒋᐊᓕᓵᕐᓂᖏᓐᓂᓗ 1960ᑦ. ᐊᒥᐊᓕᑲᒥᐅᑦ ᖃᖓᑕᓲᒃᑯᑦ ᐅᓇᑕᖅᑐᒃᓴᖏᑦ (USAF) ᐊᑐᖅᐸᓚᐅᖅᑖ ᐃᓂᒋᔭᐅᔪᖅ 1955ᒥᑦ 1963ᒧᑦ ᓴᕕᕋᔭᖕᓄᑦ ᐊᒃᑕᕐᕕᒋᔭᐅᓪᓗᓂ ᓄᓇᒃᑰᕈᑎᓄᑦ, ᓄᓇᒃᑰᕈᑎᑦ ᑎᒥᑕᕕᓂᖏᓐᓄᑦ, ᖃᑦᑕᕐᓄᑦ ᐊᒻᒪᓗ ᓴᕕᕋᔭᖕᓄᑦ ᐊᑐᕈᓐᓃᖅᑐᓄᑦ. ᐃᓂᒋᔭᐅᔪᖅ ᐊᑐᖅᑕᐅᓇᓱᒋᔭᐅᓚᐅᖅᑐᖅ ᐊᖏᓗᐊᙱᑦᑐᓂᒃ ᐊᒃᑕᑯᓄᑦ ᐃᖃᓗᐃᑦ ᓄᓇᓕᐸᐃᔭᖓᓄᑦ 1960ᖏᓐᓂ. ᐆᒃᑑᑕᐅᓪᓗᑎᒃ ᓄᓇᓕᖕᒧᑦ ᐃᒋᔭᐅᕙᓚᐅᖅᑐᑦ ᐃᓂᒋᔭᐅᔪᒥ ᐃᓚᖃᖅᑐᑦ ᓂᕿᓄᑦ ᐴᒃᓴᐃᑦ ᐃᒥᖃᐅᓯᕝᕖᓪᓗ, ᐃᒐᔾᔪᑏᑦ, ᐱᓲᑏᑦ, ᐊᒃᓴᓗᐊᑦ, ᕿᔪᐃᑦ ᑐᙵᕕᒋᔭᐅᕙᒃᑐᑦ ᐅᒥᐊᕐᔪᐊᒃᑰᕐᓂᑯᓄᑦ, ᐆᒪᔪᕕᓃᑦ ᓂᕿᕐᓗᑯᖏᑦ, ᐃᒪᕐᒥᒃ ᐆᓇᖅᑐᓕᐅᕈᑎᑦ ᐊᒻᒪᓗ ᐱᙳᐊᑦ. ᐃᓂᒋᔭᐅᔪᕉᖅ ᐃᒃᓯᖕᓇᖅᑕᐅᓚᐅᖅᑐᖅ 1970ᖏᓐᓂ.  ᒪᑐᔭᐅᖕᒪᑦ, ᐊᒃᑕᑯᓂᒃ ᓴᐅᓯᕝᕕᒃ ᖃᓪᓕᖅᑕᐅᓚᐅᕋᓱᒋᔭᖅ ᓯᐅᕋᕐᒥᒃ ᓴᐅᔭᐅᓂᐊᕐᒪᑕ ᐊᒃᑕᑯᒃ.
ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ (TC) ᑐᒃᓯᕋᐅᓯᐅᕐᓯᒪᖕᒪᑕ ᐋᕿᒃᓯᔪᒪᓪᓗᑎᒃ ᐱᐅᓯᕚᓪᓕᕈᑎᒧᑦ ᐱᓕᕆᐊᒃᓴᒥ ᑕᒡᕙᓂ ᐃᓂᒋᔭᐅᔪᒥᑦ ᐃᓱᒪᒋᓪᓗᒍ ᐊᕙᑎᒋᔭᐅᔪᖅ ᐊᒻᒪ ᓴᕿᔮᕐᓂᒃᑯᑦ ᐊᒃᑐᐃᒍᑎᐅᔪᑦ ᐊᒃᑐᐊᓂᖃᖅᑐᑦ ᐅᓇᑕᖅᑐᒃᓴᓄᑦ ᐃᒻᒪᑲᓪᓚ ᐊᒻᒪ ᓄᓇᓕᖕᓄᑦ ᐊᒃᑕᕐᕕᐅᓯᒪᓂᖓᓂᑦ ᑖᓐᓇ ᐃᓂᒋᔭᐅᔪᖅ.  ᐱᓕᕆᓂᐅᔪᖅ ᐱᐅᓯᕚᓪᓕᖅᑎᑦᑎᓂ ᐃᖃᓗᐃᑦ ᓄᓇᓯᐅᑎᓄ ᐊᒃᑕᕐᕕᕕᓂᕐᒥᑦ ᐊᒻᒪ ᓄᓇᓕᖕᓄᑦ ᐊᒃᑕᕐᕕᖕᒥᑦ ᐊᒻᒪ ᐅᑯᓂᖓ ᐃᓚᖃᓗᐊᕐᓂᐊᖅᖢᑎᒃ:
· ᐊᒃᑕᑯᓂ ᐲᔭᐃᓗᑎᒃ, ᓱᕈᖅᑎᕐᓯᒪᔪᓂ ᑐᐊᐸᖕᓂᑦ ᐊᒻᒪ ᐃᑭᑐᐃᓐᓇᕆᐊᖃᖅᑐᓂᑦ ᓱᕈᖅᑎᕐᓯᒪᓂᕐᒧᑦ ᐊᑕᐅᓯᕐᒧᐊᖅᑕᐅᓗᑎᒃ ᐊᒃᑕᑰᓯᕝᕕᖕᒧᑦ ᐅᕝᕙᓘᓐᓃᑦ ᐃᒋᑦᑎᕝᕕᒃᓴᒧᑦ, ᐊᒃᑕᑯᐃ ᐱᓕᕆᐅᖑᔪᑦ ᑕᐅᑐᒡᓗᒋᑦ. 

· ᐱᓕᕆᔾᔪᑎᓕᕆᓂᒃᑯᑦ ᐃᓂᖃᕐᕕᐅᔪᖅ ᐊᒃᑕᕐᕕᒃ ᐊᑐᕈᓐᓃᖅᑎᓪᓗᒍ 

· ᖃᐅᔨᓴᕐᐸᓪᓕᐊᓗᑎᒃ ᐱᓕᕆᓂᕐᒥᑦ ᐱᐅᓯᕚᓪᓕᖅᑎᑦᑎᓂᕐᒧᑦ ᐱᓕᕆᐊᒥᑦ.
· ᑰᒡᕕᐅᑲᐃᓐᓇᕐᓂᐊᕐᑐᒥᑦ ᐋᕿᒃᓯᓗᑎᒃ ᒪᑯᐊ ᐊᒃᑐᖅᑕᐅᓯᒪᔪᑦ ᓱᕈᒧᑦ/ᑐᐊᐸᐃ/ᓴᓃᑦ. ᐱᐅᓯᕙᓪᓕᖅᑎᑦᑎᓗᑎᒃ ᑖᔅᓱᒥᖓᑦᑕᐃᓐᓇ ᑰᒡᕕᐅᔪᒥ ᐱᐅᓯᕚᓪᓕᖅᑎᑦᑎᓚᐅᕐᑎᓪᓗᒋᑦ ᓴᐴᓕᑕᓕᐅᕐᓗᒍ (ᐱᔭᕆᐊᖃᕈᑎᒃ) ᐃᒪᕐᒥ ᐱᐅᓯᕚᓪᓕᕈᑎᐅᓂᐊᕐᓗᓂ ᐊᒻᒪ ᓱᕈᕐᓂ ᑰᒃᑕᐅᕙᓪᓕᐊᔪᓂᑦ ᑕᕝᕘᓇ ᑰᓕᐊᖑᓯᒪᔪᒃᑯᑦ. 

· ᐊᑦᑎᒃᑐᕐᒥ ᓴᓇᓗᑎᒃ ᐊᑕᐅᓯᕐᒥ ᑲᑎᓗᐊᖁᓇᒋ ᐊᒻᒪ ᐊᐳᑎ ᐊᐅᒃᐸᓪᓕᐊᔪᒥ ᑰᒡᕕᐅᓇᔭᕐᓗᓂ ᐊᒃᑕᕐᕕᐅᑉ ᐅᕕᖓᓂᖓᒍᑦ ᑲᑎᑐᐃᓐᓇᖁᓇᒋᑦ ᐊᒻᒪ ᐃᒪᖅ ᓯᒥᒃᓯᒪᑎᑕᐅᖁᙱᓐᓂᕐᒧᑦ. 

· ᓄᐊᑦᑎᑲᑕᒡᓗᑎᒃ ᐃᒪᕐᒥ ᖃᖓᓃᑦᑐᒥ ᑕᓯᒐᓚᖕᓂᑦ ᐊᒻᒪ ᑰᒡᕕᐊᖃᑦᑕᖅᑐᓂ ᖃᐅᔨᓴᕈᑎᐅᓂᐊᖅᑐᓂ ᓄᓇ ᐃᓕᖁᓯᐊᓄᑦ ᐅᑎᖅᐸᓪᓕᐊᓂᖓ ᖃᓄᐃᑉᐸᓪᓕᐊᓂᖓᓂᑦ ᐱᐅᓯᕚᓪᓕᖅᑕᐅᓚᐅᖅᑎᓪᓗᒍ.
2017-ᒥ, ᓴᓗᒻᒪᕐᓴᐃᓂᕐᒧᑦ ᐸᕐᓇᐅᑏᑦ ᐊᒻᒪ ᓴᓗᒻᒪᕐᓴᐃᓂᕐᒧᑦ ᖃᓄᐃᓕᐅᕈᑎᐅᔪᓐᓇᖅᑐᑦ ᖃᐅᔨᓴᖅᑕᐅᓚᐅᕐᐳᑦ ᐱᐊᓂᒃᖢᑎᒡᓗ. ᐊᓯᐊᒍᖔᖅ ᐱᓕᕆᐊᖑᔪᓐᓇᖅᑐᖅ ᐊᒻᒪ ᐃᓂᒃᓴᐅᔪᓐᓇᖅᑐ ᐃᓱᒪᒋᔭᐅᓚᐅᖅᐳᑦ ᐃᓚᖃᖅᖢᑎᒃ ᐲᔭᐃᑦᑎᐊᒻᒪᕆᖕᓂᕐᒥᑦ ᐊᒃᑕᕐᕕᐅᑉ ᓯᓚᑎᐊᓂᑦ ᐊᒃᑕᕐᕕᖕᒥᑦ ᐊᒻᒪᓗ ᐊᓯᖏᓐᓂᑦ ᑎᒃᑕᐅᓯᒪᒐᓚᒃᑐᓂᑦ ᓴᓂᕐᓂᑦ, ᐃᒪᕐᓲᓂᐅᔪᓂᑦ ᐋᕿᒃᓱᐃᓗᑎᒃ ᓱᕋᕐᓯᒪᔪᓄᑦ ᐊᒃᑐᖅᑕᐅᓯᒪᔪᓂᑦ ᐊᒻᒧᑦ ᑰᒐᓛᓕᐅᕐᓗᑎᒃ ᑕᓯᕐᓄᑦ, ᑐᐊᐸᖕᓂ ᐱᐅᔪᓐᓃᖅᑎᓯᒪᔪᓂ ᓴᓗᒻᒪᖅᓴᐃᓗᑎ ᐊᒻᒪ ᐊᐅᓚᑦᑎᓗᑎᒃ ᐊᒃᑐᐊᒍᑎᐅᓇᔭᖅᑐᓂᑦ ᐊᑐᖅᑕᐅᔪᓂᑦ ᖁᐊᕐᓵᕐᓇᖅᑐᒦᒍᓐᓇᖅᑐᓂᑦ. ᐃᓱᒪᒋᔭᐅᒃᑲᓐᓂᕐᓯᒪᔪᑦ ᕿᒥᕐᕈᐊᖅᑕᐅᓚᐅᕐᐳᑦ ᐊᔾᔨᒌᖏᑦᑐᓂ ᓇᓗᓇᐃᒃᑯᑎᖃᐅᖅᖢᑎᒃ. ᓂᕈᐊᕆᔭᐅᔪᖅ ᑕᒪᐃᓐᓂ ᖃᐅᔨᓴᕈᑎᐅᔪᓂᑦ ᑲᔪᓯᔪᓐᓇᓚᐅᕐᒪᑦ. ᐊᓯᒃᑲᓐᓂᖏᓐᓂᑦ ᑐᓴᒐᒃᓴᖅᑕᓕᒃ ᐅᕙᓂ ᐋᕿᒃᓯᒋᐊᖅᑎᑦᑎᓂᕐᒧᑦ ᐸᕐᓇᐅᑏᑦ, ᓴᕕᕋᔭᖕᓄᑦ ᐊᒃᑕᕐᕕᕕᓂᕐᒧᑦ ᐊᒻᒪ ᓄᓇᓕᖕᓄᑦ ᐊᒃᑕᕐᕕᖕᒧᑦ, ᐃᖃᓗᐃᑦ, ᓄᓇᕗᑦ ᔭᓄᐊᕆ 27, 2017-ᒥ ᐅᓂᒃᑳᓕᐊᑦ ᐊᐅᓚᑕᐅᓪᓗᓂ ᐅᑯᓇᙵᑦ Arcadis Canada Inc. ᐅᑯᓄᖓ PWGSC.  

ᐱᓕᕆᓂᐅᔪᖅ ᐱᐅᓯᕚᓪᓕᖅᑎᑦᑎᓇᔭᖅᑐᖅ ᐃᓂᒋᔭᐅᔪᒥ ᐊᒻᒪ ᐱᐅᓯᕚᓪᓕᖅᑎᑦᑎᓗᓂ ᓄᓇᐅᑉ ᖄᖓᓃᑐᓂ ᐃᒪᕐᓂ ᑰᑉᐸᓪᓕᐊᒍᑎᒃᓴᒥ. ᐊᒃᑐᐃᒍᑎᐅᓇᔭᖅᑐᓪᓕ ᐱᐅᓯᕚᓪᓕᖅᑎᑦᑎᓂᕐᒧ ᒪᑯᓄᖓ  ᓄᓇᓯᐅᑎᓂᑦ ᐊᑐᑲᑕᐅᔪᓂᑦ ᑕᒫᓂ. ᓇᓗᓇᐃᔭᕐᓯᒪᔪᓂᑦ ᐱᐅᓯᕚᓪᓕᖅᑎᑦᑎᓂᕐᒧ ᑲᑎᑕᐅᓯᒪᕗᑦ ᐃᓚᖃᖅᖢᑎᒃ ᑯᕕᔪᖃᑳᓪᓚᒃᐸᑦ ᐸᕐᓇᐅᑎᓂᑦ, ᐳᔫᖅᑎᑦᑎᓗᐊᖅᑕᐃᓕᓂᕐᒧᑦ ᐊᒻᒪᓗ ᓱᕈᖕᓂ ᑕᐅᒪᐅᖓᕈᓘᔭᖅᑎᑦᑎᑦᑕᐃᓕᓂᕐᒧᑦ.
ᐃᓱᒪᒋᔭᐅᔪᕐᓕ ᐱᓕᕆᓂᖅ ᐱᓕᕆᒡᑯᖕᒥ ᒫᓃᓐᓇᔭᖅᑐᖅ ᒪᐃ 2017-ᓗ ᐅᒃᑑᐱᕆ 2017-ᓗ ᐊᑯᓐᓂᖓᓂᐅᓂᐊᕐᒪᑦ, ᐊᑯᓂᕈᓗᒃ ᖃᐅᔨᓴᖅᑕᐅᕙᒡᓗᓂ ᑎᑭᓪᓗᒍ ᑎᓯᐱᕆ 2017. ᐱᓕᕆᔾᔪᑎᒃᓴᑦ ᐊᑐᖅᑕᐅᓇᔭᖅᑐᑦ ᐃᒪᐃᑦᑑᕗᑦ ᓄᓇᒥ ᐲᔭᐃᔾᔪᑎ, ᓄᓇᓯᐅᑎ ᑐᐊᐸᖕᒥ ᐅᓯᑲᖅᑕᐅᑎ, ᐳᐊᕐᕆᓯᓕᒃ, ᓄᓇᓯᐅᑎ ᐅᓯᓕᕐᕕᓕᒃ, ᖃᐃᖅᑲᖅᓴᐃᔾᔪᑎ ᐊᒻᒪ ᑯᑭᓕᒃ ᐳᐊᕐᕆᓯᓕᒃ. ᑕᒪᐃᓐᓂ ᐅᕐᓱᐊᓗᐃᑦ ᐱᓕᕆᒡᕕᐅᑉ  ᓯᓚᑎᐊᓃᓐᓂᐊᖅᑐᑦ. ᐃᓱᒪᒋᔭᐅᔪᖅ 15-ᓂ ᐃᖅᑲᓇᐃᔭᖅᑐᖃᕋᔭᕐᓂᖓᓂᑦ ᑕᒡᕙᓂ ᓯᕗᓪᓕᖅᐹᓂ ᑕᕿᓂᑦ ᐱᖓᓱᓂ ᐱᒋᐊᓕᖅᑎᓪᓗᒋᑦ, ᑕᓪᓕᒪᓂ ᐃᖅᑲᓇᐃᔭᖅᑎᖃᕐᓗᑎᒃ ᐱᓕᕆᒡᕕᖕᒥᑦ 2017-ᒥ ᐱᓕᕆᐊᓂᓕᖅᑎᓪᓗᒋᑦ, ᐊᒻᒪᓗ ᒪᕐᕉᖕᓂ ᐃᖅᑲᓇᐃᔮᖅᑏᖕᓂ ᖃᐅᔨᓴᑲᑕᒃᐸᓪᓕᐊᑎᓪᓗᒋᑦ. 

ᓄᕕᐱᕆ 2016-ᒥᑦ, ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᒥ ᑎᑎᖃᓂ ᐊᐅᓪᓚᖅᑎᑦᑎᑲᑕᓚᐅᕐᓯᒪᔪᑦ ᑕᒪᑐᒥᖓ ᐃᓱᒫᓘᑎᖃᕈᒥᓇᖅᑐᓄᑦ ᐃᓚᖃᖅᖢᑎᒃ ᐃᖃᓗᐃᑦ ᓄᓇᓕᐸᐅᔭᖓᓄᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᓄᓇᕗᑦ ᒐᕙᒪᒃᑯᓐᓄᑦ (ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐊᒻᒪᓗ ᐊᕙᑎᓕᕆᔨᒃᑯᓐᓄᑦ), ᐊᒻᒪᓗ ᓄᓇᕗᑦ ᑐᙵᕕᒃᑯᓐᓄᑦ. ᑎᑎᕋᖅᑕᐅᔪᖅ ᑐᓴᐅᒪᑎᑦᑎᔾᔪᑎᐅᓇᓱᓚᐅᕐᑐᖅ ᖃᓄᐃᓕᐅᕈᑎᐅᕙᓪᓕᐊᓂᐊᖅᑐᓂᑦ ᐊᒻᒪ ᑕᒪᒃᑯᓄᖓ ᐃᓱᒫᓘᑎᒋᔭᐅᔪᓄᑦ. ᐃᖃᓗᐃᑦ ᓄᓇᓕᐸᐅᔭᖏ ᑭᐅᓚᐅᕐᓯᒪᔪᑦ ᑎᑎᖃᓂ ᐅᖃᖅᖢᑎᒡᓗ “ᓄᓇᓕᐸᐅᔭᐃᑦ ᐃᓱᒫᓘᑎᖃᙱᑦᑐᑦ ᒫᓐᓇ ᐊᒻᒪᓗ ᑐᙵᓱᒃᑎᑦᑎᑐᐃᓐᓇᖅᖢᑎᒃ ᐱᓕᕆᐊᒃᓴᒥᑦ.” ᓄᓇᕗᑦ ᒐᕙᒪᒃᑯᑦ, ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯ ᑭᐅᓚᐅᕐᒥᔪᑦ ᐃᑲᔪᖅᑐᐃᓯᒪᓂᕋᖅᖢᑎᒃ ᐱᓕᕆᐊᖑᔪᒪᔪᒥᑦ.   

